
H D’affittar dat ei actualmein neginas
habitaziuns per famiglias a Cumpa-
dials ed era els auters vitgs dalla visch-
naunca da Sumvitg ein quellas ordvart
scartas. Perquei vul la vischnaunca
porscher a famiglias la pusseivladad
d’habitar a Cumpadials. Dacuort ein
«Las Squadras», il fegliet d’informaziuns
generalas e messadi tier la radunonza
communala dils 15 da mars 2016, vegni-
us repartius allas casadas en vischnaunca
da Sumvitg. Cun quel orientescha la su-
prastonza communala ils vischins davart
ils plans da realisar ellas duas alzadas si-
sum dalla casa da scola a Cumpadials ha-
bitaziuns per famiglias. Cun publicar il
preproject dallas duas habitaziuns el fe-
gliet da vischnaunca e cun l'orientaziun a
caschun dalla proxima radunonza com-
munala vul la suprastonza communala
sentir il puls dalla populaziun e mirar
scl’igl interess per talas habitaziuns ei in-
summa avon maun.

Enzacons insteressents
Sco Fabian Collenberg, il canzlist commu-
nal dalla vischnaunca Sumvitg, ha declarau
all’Agentura da novitads rumantscha detti
ei gia enzacons interessents per las habita-
ziuns en casa da scola a Cumpadials. Quels
seigien denton mo sinformai ed ei seigi
aunc buca vegniu decidiu enzatgei concret.
Tenor Collenberg ei era la finanziaziun
aunc buca reglada ed era autras damondas
seigien aunc fetg aviartas. Aschia duei per
exempel vegnir eruiu sch’igl interess da
cumprar ina ni 'autra dallas habitaziuns
fuss avon maun. Sco el ha declarau ha igl
architect Aluis Huonder planisau il prepro-
ject e quel prevesa cuosts da baghegiar da
rodund 750000 francs per las duas habita-
ziuns. Mo era cheu seigi aunc nuot concret
e tenor orientaziun el fegliet san interes-
sents era indicar giavischs individuals co las
habitaziuns duein vegnir realisadas. Tenor
pusseivladad dueigien quels giavischs lu
vegnir risguardai tier la planisaziun da de-
tagl dil project per ina habitaziun da 45
stanzas e per ina habitaziun da 5%% stanzas.

Ina casa da 70 onns
La casa da scola a Cumpadials ei vegnida
baghegiada igl onn 1946. Duront pressa-
pauc 30 onns ein ils scolars primars da
Cumpadials vegni instrui en quella casa da
scola. Suenter entgins onns ein mo pli las
quater empremas classas primaras vegni-
das instruidas leu. Ils davos onns che la ca-
sa ei vegnida nezegiada per instruir han ils
affons da Sumvitg e Cumpadials frequen-
tau leu las empremas duas classas prima-
ras. Igl onn da scola 1997/98 ei stau il da-
vos onn che la vischnaunca ha nezegiau las
localitads per l'instrucziun. La digren dal-
las naschientschas ed ina nova organisa-
ziun dallas scolas en vischnaunca han sfur-
zau da terminar l'instrucziun a Cumpadi-
als culla fin digl onn da scola 1997/98.
Avon 14 onns ei il baghetg vegnius sanaus
dalla vischnaunca per in miez milliun
francs. La part dil plaunterren ei vegnida
renovada e separada dallas alzadas suren.
Dapi lu stat quella part a disposiziun per
las uniuns dil vitg sco era per occurrenzas
davischnaunca e po era vegnir affittada da

Tenor la visualisaziun dalla habitaziun sut il tetg havess ina famiglia bia spazi.

Habitaziuns per famiglias ein tschercadas

La vischnaunca da Sumvitg vul realisar duas habitaziuns en casa da scola a Cumpadials

privats. Dapi la sanaziun tochen avon cir-
ca in onn ein las duas alzadas suren vegni-

das affittadas.

Habitaziuns che van sco zucher
Damai che las duas alzadas suren dalla ca-
sa da scola a Cumpadials ein vitas dapi in
onn ha la suprastonza communala perse-
quitau pliras variantas davart il futur die-
ver da quellas localitads. Gia tier la sana-
ziun era Uopziun da far habitaziuns ord-
lunder vegnida discussiunada e per part
era giavischada. Sco la suprastonza com-
munala scriva en «Las Squadras» duei la
part el plaunterren star vinavon a disposi-
ziun per occurrenzas dil vitg, da vi-
schnaunca ni era da privats. «La finamira
ei da saver porscher a famiglias in suttetg
cun ambient familiar en in liug ruasseivel
per cundiziuns raschuneivlas», ei da leger
el fegliet. Adina puspei semuossi numna-
damein la situaziun che famiglias ch’en-
querien in suttetg ella vischnaunca da
Sumvitg anflien buc in tal e seigien per-
quei sfurzadas d’encurir in habitadi ellas

vischnauncas vischinontas. Tenor re-
tschercas ella reit ei actualmein propi mo
ina habitaziun gronda da 6Y% stanzas libra
en vischnaunca da Sumvitg e quei a Sum-
vitg en in liug meins ruasseivel che a
Cumpadials en casa da scola. Eraa Rabius
dess ei enzacontas habitaziuns, mo quel-
las han 4% stanzas ni pli paucas. A Trun
para la situaziun d’affittar habitaziuns per
famiglias empau pli confortabla. Sco Du-
meni Tomaschett, il president communal,
ha declarau ein il mument duas habita-
ziuns da 5% ed ina da tschun stanzas li-
bras. «Pil mument havein nus habitaziuns
danvonz», ha Tomaschett manegiau ed
aschuntau che tals che hagien vuliu seca-
sar a Trun hagien pil solit era anflau ina
soluziun. Tenor Ervin Maissen, il menader
digl Uffeci da baghegiar dalla vischnaun-
ca Mustér, ein las habitaziuns per famigli-
as era fetg tschercadas a Mustér. Ei hagi
buca biaras libras e pil solit mondien quel-
las naven sco zucher. Ils biars che lessien
secasar a Mustér anflien denton ina solu-
ziun adattada.

1 teater giuven sefatschenta cun Don Quijote

La premiera dil Don Quijote dil Teater giuven Grischun ei da veser la fin d’avrel a Glion

M (ac) Actualmein elavuran tschun
giuvenils la historia da Don Quijote e
Sancho Panza per ina inscenaziun sin
tribuna. Linstrucziun retscheivan ils
giuvenils dil menader dil Teater giuven
Grischun Roman Weishaupt e dall’ac-
turaFelicitas Heyerik. La premieraeida
veser ils 28 d'avrel sin la tribuna dil Ci-
nema Sil Plaz a Glion. Las quater acturas
ed igl actur tegnan mintgin in ni dus cu-
dischs enta maun ed ina dad ellas exclo-
ma: «Jeu sun Don Quijotte de la Man-
cha.» Ils cudischs surveschan silsuenter ad
intunar la cavalcada dil cavalier e siu sur-
vient viado el mund. La historia dil cava-
lier ei ton veglia sco enconuschenta. Scret-
ta dil autur spagnol Cervantes I'entschat-
ta dil 17avel tschentaner ha ella retschiert
tschiens dad adattaziuns era per la tribu-
na. Il cavalier che fa cuntinuadamein
naufragi en sia illusiun da viver en in
mund dils cavaliers ch’ei dagitg stulius gia
el temps contemporan digl autur Cervan-
tes. Il cumbat dil cavalier encunter ils mu-
lins da vent ei ton reals davart dalla histo-
ria sco daventaus sinonim per in cumbat
terrester invan. Il destin da Don Quijote
ha intimau Roman Weishaupt da confrun-
tar sias giuvnas acturas ed igl actur cun la
historia digl autur Cervantes. Lidea da le-
ger il roman cun ils giuvenils ei stada me-
mia gagliarda, sco quei che Weishaupt ha
tradiu. Il text memia cumplex e la finfina-
la memia stuffis. Aschia ei il menader dil
Teater giuven Grischun sededicaus allas

numerusas variantas transscrettas per la
tribuna gia existentas dalla historia dil ca-
valier dalla Mancha. Las diversas scenas ha
el elavurau comunablamein cun sia
giuvna truppa. Ei ha denton duvrau dabia
flexibilitad dvart dil tgamun dalla insce-
naziun sco dalla vart dad acturas ed acturs.

Antruras ei il project dil Teater giuven
Grischun partius a Glion cun otg acturas
ed acturs. Sco quei che Weishaupt ha ex-
plicau ha ei dau differents motivs che la
truppa ei sesminuida cuntinuadamein sin
il diember actual. Aschia han ils menaders
dil project stuiu s'adattar cuntinuadamein

allas novas pretensiuns. Ch'ella ha insum-
L e 1
ma liug ei d’attribuir al fatg chigl ei reus-
siu dad integrar el toc ina band da quater
giuvnas che procuran per intunaziuns
elavuradas aposta per il toc. Aschia ei
Weishaupt tuttina sedecidius dad elavurar
la historia dil cavalier e sias illusiuns. Mal-

Il cudisch ei part dalla inscenaziun dallas giuvnas e dil giuven actur dil Teater giuven Grischun. Els lavuran actualmein intensiv vid la

producziun che vegn la fin d’avrel sin tribuna.

grad ch'il Teater giuven Grischun ei antru-
ras sedecidius dad elavurar in toc sulet cun
in diember minimal dad otg participon-
tas e participonts.

La veta giuvenila
ei fermamein structurada
Weishaupt ed ils ulteriurs engaschai dil
Teater giuven Grischun han fatg stem
ck’ils giuvenils ein fermanein integrai ella
strucutra da scola e temps liber. Tonpli
grev eis ei d’anflar il spazi necessari per las
emprovas. Divers giuvenils che demuos-
san la veglia ed igl interess da separticipar
als projects dil Teater giuven vesan ch’igl
ei tuttenina buca sempel da cavigliar tut
ils desideris sutin tetg. Els ein denton giu-
vens e lur mund astga posseder enqual sie-
mi ed enquala illusiun. La historia dil va-
lerus cavalier dalla Mancha ei senzauter
era ina parabla per la giuventetgna. La
confruntaziun cun il mund real cuntegn
tuttavia enqual surpresa. In aspect che
Weishaupt da tematisau cun sias acturas e
siu actur. Ed el ha fatg stem che lur desi-
deri da semetter sin viadi a novas expe-
rienzas ei omnipresents. «Jeu sun Don
Quijote ed il mund spetga mei.» Dalla
partida al project dil Teater giuven en Sur-
selva ein Ladina Bernbardsgriitter, Maria
Zournas, Sara Reidi, Kally Kiinnap ¢ Ja-
mun Bernbardsgriitter. La premiera da
Don Quijote ei da veser ils 28 d’avrel ed
ulteriuras presentaziuns sin la tribuna dil

Cinema Sil Plaz ils 29 e 30 d’avrel.



